
Easo abesbatza, Ereintza zortzikotea, Amaya taldea, Los Xey,
Los Contrapuntos, Mendira begira, Lau eta bi, Gallur…
1918an jaioak nahitaezko du gauza asko egina. Xipri
Larrañagak bat eta bera egin du beti: musika.

Etcherat ezin yoan 
ilhundu artean
egoten ohi dire 
zozoen elhean

Joanes Leizarraga

Miel A. Elustondo  

Laurogeita hamaika urte ditut,
hanketan odolak ez dit askorik
korritzen eta ohean etzanda egon
behar. Jateko-eta jaikitzen naiz
baina, ostean, askorik ez. Etortze-
ko esan nizun, badauzkadalako
esan nahi nituzkeen kontuak,
bai. Gauza asko… Poliki hasiko
gara… eta dokumentuak ere era-
kutsiko dizkizut… Donostian, ez
dakit adituko zenuen, milioi bat
argazki baino gehiago bildu di-
tuzte, argazki zaharrak gero!, eta
jendeari agindu diote haien gai-
nean batere berririk baldin ba-
dauka, deitzeko. Argazkiak berak
baino gehiago balio omen du as-
kotan informazioak. Konparazio
baterako, nork egin duen. Eta nik
badaukat argazki bat hor, gure ai-
tonaren izeba batena izan behar
du, nonbait. Alde batean, emaku-
mea ageri da, eta bestean, «Alfon-
tso XII.aren argazkilari esklusi-
boa». Gogoan hartzekoa irudi-
tzen zait…

Beste kontu bat, zu galderak
egiten hasi baino lehen… Nik
sari asko dauzkat. Konparazio
batera, asko. Omenaldiak ere
asko izan ditut, eta omenaldia
zen bakoitzean ematen zidaten
eskuerakutsiren  bat. Etxean ez
dauzkat horko lau horiek beste-
rik. Garai batean, arreba Juanita-
ri ematen nizkion, berak gorde-
tzen zituen Azkoitian. Zer edo zer
irabazi, sariren bat jaso nuela
jakiten zuenean, esaten zidan:
«Hik bidali niri, Azkoitira. Nik
han jarriko dizkiat pianoaren gai-
nean. Inor ni ikustera etortzen
bada, esango zioat: ‘Begira, nire
anaiari zer sari eman dioten

orain ere!’». Horrelako kontuak.
Orain hila da arreba ere, baina
nik jakin nahiko nuke non diren
orain sari haiek denak, etxe har-
tan dauden edo baten batek era-
man dituen handik hartu eta
nora edo nora. Gauza horren
arrastoa segitu nahiko nuke…

Hirugarren gauza bat, zu hasi
baino lehen. Jasota dauzkat bi-
zian egin ditudan gauza asko eta
asko, eta asmatu ditudan musi-
kak. Horiek denak erregistratze-
ko, ordea, fotokopia asko egitea
eskatzen didate, paper asko bete-
tzea, egilea neu naizela erakuste-
ko. Konposizio asko egin ditut,
hor dabiltza, eta ez dut xemeiko-
rik jasotzen… 

Eta, azkena, nik dokumentu,
paper eta agiri asko dauzkat gor-
deta. Easo abesbatza, Los Xey tal-
dea, Amaya boskotea, Gallur…
Nahiko nuke horiek denak jaso-
tzea, digitalizatu eta ordenagai-
luan ondo-ondo gordetzea… 

«Zipriano Larrañaga Juaristi
Xipri (Azkoitia, 1918). Tiple izan
zen parrokiko koruan, eta bertan
ikasi zuen solfeoa, garai hartako
organistaren ondoan. Komertzio
ikasketak burutu zituen Kristau
Eskolen Anaien ikastetxean, he-
rrian bertan».

1918ko abenduaren 18an, «18-
12-18», jaio nintzen, Azkoitian.
Orduko jendearen nahia zer zen
eta gaztelaniaz ikastea, bestela ez
zegoen-eta aurrera irtengo zue-
nik. Analfabeto asko zegoen leku
guztietan, jendeak ez zekien ez
leitzen ez eskribitzen. Hori dau-
kat gogoan. Nik Komertzio ikasi
nuen hango eskolan... Erdaraz
jakin gabe ez zegoen han aurrera
egiterik! Herrian, abarketak, bes-
terik ez zegoen. Nik ere josi izan
ditut… Franco Azkoitian sartu
zen denboran izugarrizko kalte-
ak izan genituen familian. Aita
fusilatuko zuten edo ez bizi izan
ginen. Gudarientzako horni-
gaiak geneuzkan guk, biltegian
bezala, kontzejupean: botak,
alkandorak, bestelako jantzi

batzuk… Guardia zibilak etorri
ziren gure etxera, Manuel Larra-
ñaga Larrañagaren bila, gure
aitaren izena. Baina beste bat
izan, izen berekoa, Labe gaitzize-
na zeukana. Eskerrak karlisten
juntako bat akordatu zen, bestela
hilko zuten gure aita! Izugarri
beldur egon zen aita, auskalo zer
pentsamendu egingo zituen, eta
akordatzen naiz dardara batean
egon zela eta etxera joan nintzela
manta baten bila, hura tapatze-
ko. Gero, ikterizia sortu zitzaion,
hori-hori jarri zen dena. Sustoa-
gatik, itxura dagoenez. Kontua
da harrezkero aita lanetik bota
zutela, eta mila pezeta isuna.
Diru asko zen orduan! Etxean
geneukan irratia ere errekisatu
zigutela. Ez genuen jakin harrez-
kero zer izan den irrati haren
kontua. 

Klarinetea jotzen nuen herriko
bandan. Solfeatzen ondo ikasi
nuen eta horrek salbatu nau ni.
Inork ez zidan erakutsi. Esan bai:
«Notak halako eta halako dira,

eta halako eta halako posturatan
jotzen dira». Horixe besterik ez zi-
daten erakutsi. Ez nuen maisurik
izan… Pilotan ere egiten nuen, or-
dea, kontzejupean, eta hortxe ko-
meriak, eskuak handitzen zitzaiz-
kigunean. Baina moldatu ginen,
moldatu ginenez.

«1940an Donostian hasi zen la-

nean, banketxean. Musika zaleta-
sunak Easo abesbatzara eraman
zuen».

1946an sartu nintzen Easo
abesbatzan. Sokakoen buru izen-
datu ninduten berehala. Lehene-
nak izaten ginen partiturak ikas-
ten eta zuzendariak besteei era-
kusten jartzen gintuen. San
Bizenteko organista zen korua
zuzentzen zuena. 1948an, bertako
batzuek Guridiren Mirentxu ope-
ran kantatu genuen, Madrilen.
Olaizola zen baritono, eta Easoko
batzuk han izan ginen, kanta-
tzen. 

1949an, konparazio batera, Ga-
lesen izan ginen Easokoak, Lan-
gollen izeneko herri txikian. Eu-
ropako koruen lehiaketa egiten
zuten urtero. Kantatu beharreko
bat aukerakoa zen, eta guk euska-
raz kantatu genuen. Jendea ha-
rrituta: «Hauxe sonoritatea!»,
esaten zuen. Lehen saria irabazi
genuen. Garai hartan, Amaya tal-
dea eta Ereintza zortzikotea osa-
tu nituen. Nik musika ibiltzen
nuen buruan, beti musika, eta
beti euskaraz. Nire konposizio
guztietan giza eskubideak defen-
ditzen eta euskararen alde saia-

tzen nintzen. Leku askotan ibili
ginen. 

«1953an Bilbo-Lisboa-New
York-Habana-Veracruz bira artis-
tikoa egin zuen Amayak. Arra-
kasta handia izan zuen, baina tal-
dea desegitea erabaki zuten».

Franco Donostiara etortzen
zen udan. Hura eta beraren segi-
da guztia, Ollagorra elkartera joa-
ten ziren ondo jan eta ondo edan
egitera. Behin, etorri zitzaizkidan
batzuk, esanez euskarazko kan-
tuak entzun nahi zituztela. Fran-
cok eta. Easo abesbatzako jendea
joaten ginen, neuk zuzentzen
nuen haien kantua. Ollagorran
ezagutu nuen Ruiseñadako kon-
dea, Trasatlantica konpainiakoa,
eta horrela joan ginen bidaia han-
di hartan, Bilbon hasi eta Vera-
cruzen bukatu genuena. Cova-
donga zuen izena gure itsason-
tziak. Baina gu marinel joan
ginen! Eguerdian kantatu egiten
genuen hango jendearentzat. La-
gun handiak egin genituen bide-
an. Habanan diskoa grabatu ge-
nuen, Amaya boskotearen izene-
an, 1953an. Hori gauza handia
izan zen, gero! Ez zuten denek egi-
ten! Urte batzuk egin eta taldea

«Konposizio asko
egin ditut,hor
dabiltza,eta ez dut
xemeikorik jasotzen»

«Orduko jendearen
nahia zer zen eta
gaztelaniaz ikastea,
bestela ez zegoen-
eta aurrera irtengo
zuenik»

ARGAZKIAK: ZALDI ERO

10 Zozoen elean (III)
Igandea • 2010eko abuztuaren 15a

Xipri Larrañaga
«Musikarik gabe lurpean
nintzateke honezkero»

